
ID-DONATURI TAL-ORGANI HUMA PROFETI TAT-TAMA

X’rabta hemm bejn San Frangisk de Sales, Isqof ta’ Ginevra li ghex fis-seklu sittax, il-Beatu
Dun Carlo Gnocchi, sacerdot minn Milan li miet fl-1956, u Dun Manwel Camilleri, sacerdot
minn “taghna” — fis-sens li huwa wiehed mill-presbiterju djocesan u iben din il-parroc¢ca Ta’
Sannat? Barra mill-fatt li kienu sacerdoti, hemm fattur iehor komuni ghalihom it-tlieta.

Meta kellu wiehed u ghoxrin sena u kien ghadu student tal-ligi u tat-teologija fl-Universita ta’
Padova, San Frangisk de Sales marad serjament. Lis-sacerdot li resaq fuqu biex jaghmillu I-
Grizma tal-Morda, San Frangisk qallu li kien lest li wara mewtu jaghti gismu lill-iskola tal-
anatomija fil-Fakulta tal-Medicina biex tkompli ssir ir-ricerka biex ix-xjenza tkun aktar ghas-
servizz tas-sahha tal-bniedem.

Meta 1-Beatu Dun Carlo Gnocchi (1902-1956) kien fuq is-sodda tal-mewt, sejjah lit-tabib
hdejh u talbu biex malli tieqaf qalbu, jehodlu I-kornea ta’ ghajnejh biex hekk jghin lil min ma
kienx jara biex jibda jara. Don Carlo ghamel din it-talba minkejja li kien konxju li kien qed
jitlob lit-tabib jaghmel xi haga kontra 1-ligi, ghax f’dak iz-zmien il-ligi Taljana kienet ghadha
ma tippermettix 1-ghoti tal-organi. Hekk Dun Carlo Gnocchi kien 1-ewwel donatur tal-organi
fl-Ttalja.

Ghalkemm geghdin naghmlu din il-Quddiesa funebri ta’ Dun Manwel Camilleri (1944-2016),
ma ghandniex it-tebut tieghu maghna, ghax dan is-sacerdot ukoll iddispona li jhalli gismu lill-
Universita ta’ pajjizna biex ix-xjenza medika tkun tista’ tkompli taghmel l-investigazzjoni
taghha biex tkompli ssalva I-hajjiet ta’ hafna bnedmin.

Ghalkemm hemm medda ta’ erba’ mitt sena bejn dawn it-tliet sacerdoti, it-tlieta ghamlu gest
singulari ta’ generozita meta offrew l-organi ta’ gisimhom ghas-servizz tal-ohrajn.

Gesl huwa r-Raghaj it-tajjeb li tant ihobb il-merhla tieghu li lest li jaghti hajtu ghan-naghag
tieghu. Fuq l-ezempju tieghu dawn it-tliet sacerdoti, u maghhom nghodd lil dawk kollha
imbuttati mill-ghozza taghhom lejn il-proxxmu, ghamlu d-donazzjoni tad-demm taghhom jew
tal-organi taghhom biex isalvaw il-hajja tal-ohrajn. Hija l-imhabba li ssuq lill-bniedem biex
jaghmel dan il-gest erojku li jaghti gismu b’rigal b’xejn lill-haddiehor.

Matul i¢-celebrazzjoni tal-Gublew tal-Hniena kienu diversi d-drabi li smajna dwar l-opri tal-
hniena: “Kont bil-guh u tmajtni, kont bil-ghatx u sqejtni, kont gheri u libbistni”. Imma fic-
¢irkustanza tal-lum, jien nisma’ lill-Mulej Gesti jkompli jghidilna: “Kelli bzonn tad-demm u
tajtni mid-demm tieghek, kont nistenna l-kornea u offrejtli tieghek, kont nehtieg qalb u tajtni
tieghek, kelli bzonn kilwa u tajtni wahda minn tieghek”. Ghalhekk 1-ghoti tad-demm jew ta’
xi organu iehor minn gisimna huwa opra tal-hniena. B’dan il-gest nobbli tieghu kemm mill-
aspett civili u kemm mill-aspett evangeliku, Dun Manwel ged jistedinna ma nibgghux lura u
bhalu naghmlu din 1-opra tal-hniena.

F’soc¢jeta bhal taghna hafna drabi mdakkra mill-egoizmu u l-individwalizmu, fejn il-kotra
huma attenti biex isalvaw gildhom, meta persuna tiddeciedi li taghti 1-gisem taghha ghall-gid



tal-komunita hija tkun qged tibghat messagg qawwi hafna. Fil-persuna ta’ Dun Manwel
ghandna sacerdot li wettaq dan il-gest ta’ altruwizmu u generozita. Anzi, jien inhoss li
hawnhekk Dun Manwel ghamel azzjoni sacerdotali. Fil-fatt, ahna s-sacerdoti msejha biex fuq
l-ezempju tal-Mulej Gesl, ninghataw ghall-ohrajn. Hemm diversi modi kif is-sacerdot joffri
l-hajja tieghu lill-ohrajn — f’isem il-poplu ta’ Alla rrid irrodd hajr lis-sacerdoti taghna li
minkejja 1-limitazzjonijiet umani taghna, jaghmlu hilithom biex jinghataw kollhom kemm
huma lill-ohrajn; imma I-ghoti tal-organi biex tigi salvata I-hajja ta’ xi hadd marid, jew li
wiehed ihalli gismu biex jintuza ghar-ricerka u hekk jitjieb is-servizz mediku, huma forom
specjali ta’ donazzjoni. Il-valur ta’ dawn I-ghotjiet jikber meta wiehed iqis li dawk li jistghu
jgawdu minn din il-generozita huma anonimi. Altru wiehed jaghti kilwa lil ohtu u altru
jiddisponi li wara mewtu jaghti 1-kliewi tieghu lil xi hadd li langas biss ikun jafu!

Aktar ma toktor il-kultura tal-ghoti tad-demm jew tal-organi, aktar jikbru Il-ispirtu tal-
fraternita u l-ghaqda ta’ bejnietna. Meta niddisponu mill-organi taghna biex isiru t-trapjanti,
ahna nkunu nirriflettu t-taghlim ta’ San Pawl meta jghid li bhala poplu ahna niffurmaw gisem
wiehed u kull wiehed minna huwa membru f’dan il-gisem.

B’dan l-arrangament li ghamel qabel mewtu, jigifieri li jhalli gismu ghar-ricerka, illum Dun
Manwel gieghed jaghmlilna prietka siekta imma gawwija hafna li ma nixtighiex taga’ fuq
widnejn torox. Nappella biex ilkoll nirriflettu dwar x’nistghu naghmlu biex tikber fostna -
kultura tal-ghoti tad-demm u tal-organi. Napprezza li kulma jmur qged jikber I-ghadd ta’ dawk
li b’mod regolari joffru li jaghtu d-demm taghhom. Hasra li 1-ghoti tal-organi ghat-trapjant
jew ghal-laboratorju ghadha ma gabditx fostna. Qatt ma nistghu nghidu li 1-ghadd ta’ dawk il-
profeti tat-tama huwa bizzejjed! Il-gisem ta’ Dun Manwel mhux gieghed hawn fostna, imma
forsi minna lkoll hadd dagsu ma ghandu l-potenzjal li jkun dagshekk prezenti fil-hajja ta’
hafna — ghax min jista’ jobsor min huma u kemm huma dawk li jistghu jibbenefikaw mill-
istudju u mit-taghrif xjentifiku li ser ikun possibbli minhabba I-ghotja li huwa ghamel tal-
gisem mejjet tieghu.

Naghmlu 1-qalb u ma nibzghux inkunu generuzi b’dan il-mod. Imma biex nghinu lill-marid,
ahna rridu nhossu mal-marid. Hafna drabi nibgghu lura milli nghinu fil-glieda kontra 1-mard
bl-ghoti tad-demm jew tal-organi, propju ghaliex ma jkollniex idea ta’ xi jfisser il-piz gravi
tal-mard! Sfortunatament il-girja sfrenata tal-hajja ma thalliniex nintebhu bil-kruha u t-tbatija
tal-mard, u forsi din hija wahda mir-ragunijiet ghaliex nafu nibgghu indifferenti quddiem il-
bzonn urgenti tad-demm u tal-organi. Fis-snin li kien imsiefer 1-Amerika, Dun Manwel
wettaq il-parti I-kbira tal-ministeru sacerdotali tieghu mal-morda fl-isptarijiet; u meta kellu 1-
opportunita japprofondixxi l-istudji tieghu, huwa ghazel li jistudja suggetti li jghinuh fil-
pastorali sanitarja. Meta mbaghad gie lura fid-Djocesi taghna, huwa kien dejjem dispost li
joffri I-kura tal-bniedem shih — fis-sens li kien jinteressah kemm mill-hajja spiritwali u kemm
mill-hajja psiko-affettiva tal-bniedem. Ma nafx ezattament x’kienet il-motivazzjoni li wasslet
lil Dun Manwel biex wara mewtu jaghti gismu ghar-ricerka; imma jien konvint li barra li
huwa mexa fuq il-passi tal-Imghallem tieghu li ta lilu nnifsu ghall-ohrajn, barra li fittex li
jghix il-ministeru sacerdotali tieghu, kienet ukoll 1-esperjenza tieghu mal-morda li wasslet lil
Dun Manwel biex “jinghata” ghalihom anki wara mewtu. Inhoss li I-fatt 1i huwa kien qrib it-
tbatija tal-morda ghenu biex ikun generuz ghall-ahhar.

Meta niftakar li fil-Katekizmu tal-Knisja jinghad li “l-ghoti tal-organi tal-gisem wara I-mewt
jista’ jkun att ta’ mertu” (2301), irrid nittama li dan l-att ta’ karita li ghamel Dun Manwel
jiswielu ghas-suffragju tieghu. Fl-istess waqt, filwagqt li nfakkar li ghandna dmir hiereg mill-
imhabba biex nghinu lill-proxxmu taghna, inzommu quddiem ghajnejna dak li jghidilna



Gesit: li meta wiehed jaghti hajtu, isalvaha (ara Lq 9:24). Ma ninsewx li hija twila hafna 1-
lista ta’ dawk li ged jistennew organi hajjin; id-disponibbilta taghna biex naghtu d-demm jew
l-organi taf taghmel differenza kbira fil-hajja ta’ hafna.



